
	1. 
	N 01/9/13253-2026

	Նախագծի վերաբերյալ առկա են ներքոհիշյալ դիտարկումները.
	1. Բիզնես աքսելերատորի շենքի շինարարական աշխատանքների գծով պարտավորությունների մարման մասով Նախագծի հիմնավորմամբ նշվել է, որ մինչև աշխատանքների ավարտը կապալառու կազմակերպության հետ կնքվել են համաձայնագրեր, որոնցով գլխավոր պայմանագրում իրականացվել են համադրումներ /նվազեցում և ավելացումներ/, ինչի արդյունքում պայմանագրի նախնական 2,871.7 մլն դրամ գումարը ավելացել է և դարձել է 2,980.3 մլն դրամ։ Մինչդեռ հիմնավորման մեջ չի ներկայացվել պայմանագրի արժեքի շուրջ 108.6 մլն դրամ աճի վերաբերյալ մանրամասն տեղեկատվությունը, մասնավորապես ակնհայտ չէ, թե պայմանագրի արժեքի փոփոխությունները երբ են կատարվել և լրացուցիչ գումարի պահանջը երբ է ի հայտ եկել, և նշվածով պայմանավորված՝ ինչու հավելյալ ծախսերը չեն հայտավորվել և քննարկվել ՀՀ 2026 թվականի բյուջետային գործընթացի շրջանակներում:
Բացի այդ, հաշվի առնելով, որ ՀՀ 2025 թվականի պետական բյուջեով 1043 ծրագրի «21001. Ինժեներական բիզնես աքսելերատորի շենքի կառուցման և կահավորման շարունակականության ապահովում» միջոցառման գծով ճշտված բյոջեով նախատեսված 1,969.6 մլն դրամի դիմաց փաստացի կատարողականը կազմել է 1,784.1 մլն դրամ՝ պարզ չէ, թե ինչու վերոնշյալ վճարումները չեն իրականացվել 2025 թվականին:
	Հիմնավորմամբ նշվել է նաև, որ կատարողական ակտերից պայմանագրով նախատեսված ընթացակարգի համաձայն որպես կատարման երաշխիք կապալառուին չի փոխանցվել կատարողականի 5%-ին համարժեք 142.2 մլն դրամը (ընդ որում, այդ գումարը վերջնական գնի հաշվարկով կազմում է 149.0 մլն դրամ), որից ՀՀ ֆինանսների նախարարության համապատասխան գանձապետական հաշվեհամարին որպես դեպոզիտ գումար փոխանցվել է 73.8 մլն դրամը, իսկ մնացած 68.4 մլն դրամը ներառված է Նախագծով պահանջվող 204.6 մլն դրամի մեջ:
	Այս մասով ևս նշենք, որ հիմնավորումից ակնհայտ չէ նաև, թե ինչու է որպես դեպոզիտ գումար փոխանցվել 5% երաշխիքային գումարի ընդամենը 50%-ը։
	Վերը նշված դիտարկումների առումով առաջարկում ենք ներկայացնել համապատասխան տեղեկատվություն և պարզաբանումներ։
	2. Ինժեներական բիզնես աքսելերատորի շենքի հարևանությամբ առկա երեք շինությունների չափագրման և գնահատման մասով Նախագծի 7-րդ հավելվածով գնումների պլանի 98341140 «շենքի պահպանման ծառայություններ» ԳՄԱ կոդով գնման առարկան նախատեսվում է ձեռք բերել մեկ անձից գնման ձևով:
	Նախագծի հիմնավորման համաձայն՝ ՀՀ կառավարության 16.07.2020թ. N 1218-Լ որոշման 4-րդ կետի հիմքով «Ինժեներական քաղաք» ներդրումային ծրագրի իրականացման համար «Ձեռնարկությունների ինկուբատոր» հիմնադրամը (այսուհետ՝ Հիմնադրամ) ճանաչվել է ծրագրի իրականացման գլխավոր օպերատոր: Գլխավոր օպերատորի իրավունքներն ու պարտականությունները սահմանվում են Հիմնադրամի և ՀՀ ԲՏԱ նախարարության միջև կնքված պայմանագրով։
	Այս կապակցությամբ հայտնում ենք, որ եթե Հիմնադրամի հետ կնքված պայմանագրի համաձայն շենքի պահպանման ծառայությունների մատուցումը պետք է իրականացվի վերջինիս կողմից, ապա անհրաժեշտ է Նախագծի ընդունումը հիմնավորող փաստաթղթում նշում կատարել այդ մասին, հակառակ դեպքում անհրաժեշտ է ներկայացնել հիմնավորումներ մեկ անձից գնման ձևով ծառայությունների մատուցման վերաբերյալ:
	Միաժամանակ, նշենք, որ նախագծին կից բացակայում է ԲՏԱՆ և Հիմնադրամի միջև կնքված պայմանագիրը: Հետևաբար, ակնհայտ չէ, թե արդյոք պետությունն ունի այդ ծախսերն իրականացնելու հանձնառություն, և ինչու ծախսերը չեն իրականացվում օպերատորի՝ Հիմնադրամի կողմից: Միաժամանակ, առաջարկում ենք նախագծի հիմնավորումներում հստակեցնել նաև, թե հետագայում վերը նշված՝ աքսելերատորի շենքի հարևանությամբ առկա երեք շինությունների ապամոնտաժումն ում միջոցների հաշվին է իրականացվելու:
	3. Նախագծում առկա խմբագրական թերությունների վերաբերյալ առկա են ներքոհիշյալ դիտարկումները.
	ա/ Նախագծի հիմնավորման համաձայն՝ 1043-21001 միջոցառման շրջանակում կնքված պայմանագրով ստանձնած պարտավորությունների կատարման համար հատկացվող 204.6 մլն  դրամը հանդիսանում է որպես գնում չհանդիսացող ծախս (ԳՉԾ): Այս կապակցությամբ հայտնում ենք, որ ՀՀ կառավարության 15.06.2018թ. թիվ 706-Ն որոշմամբ հաստատված կարգի 38.1-րդ կետով սահմանված են ԳՉԾ համարվող բյուջեների ծախսատեսակները: Նշվածով պայմանավորված՝ հայտնում ենք, որ նշված հատկացման վերաբերյալ դիրքորոշում կարող ենք հայտնել նախագծի հիմնավորման մեջ որպես ԳՉԾ հատկացման հիմքերը բացահայտելու դեպքում,
	բ/ Նախագծի 1-ին, 2-րդ, 5-րդ, 6-րդ, 7-րդ հավելվածներում անհրաժեշտ է 1043 ծրագրի «11022» միջոցառման դասիչը փոխարինել «11023» դասիչով,
գ/ Նախագծի 5-րդ և 6-րդ հավելվածներում անհրաժեշտ է ավելացնել 1043 ծրագրի 11023 և 21001 միջոցառումների արդյունքային ցուցանիշները՝ դրանք սահմանելով կիսամյակային և տարեկան կտրվածքով,
	դ/ Նախագծի 5-րդ և 6-րդ հավելվածներով նախատեսվում է 1220-11001 միջոցառմանը հատկացված միջոցներից, առանց արդյունքային ցուցանիշների փոփոխության, վերաբաշխում իրականացնել։ Ուստի, առաջարկում ենք հիմնավորումներում անդրադարձ կատարել սույն միջոցառման արդյունքային ցուցանիշներում փոփոխություններ կատարելու անհրաժեշտության բացակայությանը:





	

Ընդունվել է։

Կցվել է պայմանագիրը, համաձայնագրերը, ծավալաթերթն իր փոփոխություններով, բոլոր միջանկյալ փոխանցագրերը՝ ստորագրված կնքված ինչպես նաև քաղվածքները ըստ հոդվածների։


























Ընդունվել է։
Հիմնավորումը խմբագրվել է՝ նշվելով թէ ինչու որպես դեպոզիտ չի փոխանցվել ամբողջ գումարը։

Չի ընդունվել։
Նախկինում որպես հիմնավորում ներկայացվել է այն հանգամանքը, որ «Ձեռնարկությունների ինկուբատոր» հիմնադրամը ՀՀ կառավարության 16.07.2020թ. N 1218-Լ որոշման 4-րդ կետի հիմքով «Ինժեներական քաղաք» ներդրումային ծրագրի համար ճանաչվել է ծրագրի իրականացման գլխավոր օպերատոր։
Քանի որ,դեռ չի իրականացվել պայմանագրային պարտավորությունների վերջնական վճարումը և թերությունների վերացումը, պայմանագիրը ՀՀ ԲՏԱ նախարարության և գլխավոր օպերատորի միջև չի կնքվել։

















Ընդունվել է: 









Ընդունվել է։
Կատարվել է համապատասխան փոփոխություն։
Ընդունվել է։
Կատարվել է համապատասխան փոփոխություն։


Ընդունվել է։
Կատարվել է համապատասխան փոփոխություն։


	ՀՀ ֆինանսների նախարարություն
	18.06.2026թ.

	2. 
	N 01/9/16206-2026

	Նախագծով առաջարկվում է «1220. Ռազմարդյունաբերության համալիրի զարգացում» ծրագրի «11001. Ռազմական նշանակության հատուկ գիտահետազոտական և փորձակոնստրուկտորական աշխատանքներ» միջոցառման համար նախատեսված միջոցներից նվազեցնել 207.3 մլն դրամ և ՀՀ կառավարության պահուստային ֆոնդի ներգրավմամբ կատարել վերաբաշխում, այդ թվում՝
- 204.6 մլն դրամը հատկացնել 1043 ծրագրի նոր՝ «21001. Ինժեներական բիզնես աքսելերատորի շենքի կառուցման և կահավորման շարունակականության ապահովում» միջոցառմանը՝ Ինժեներական քաղաքի բիզնես աքսելերատորի շենքի շինարարական պայմանագրով կապալառուին մնացած պարտավորությունների մարման նպատակով,
- 2.7 մլն դրամը՝ նույն ծրագիր նոր՝ «11023. Ինժեներական բիզնես աքսելերատորի շենքի և ընդհանուր ենթակառուցվածքների համակարգման, պահպանման և սպասարկման աշխատանքների իրականացում» միջոցառմանը՝ Ինժեներական բիզնես աքսելերատորի շենքի հարևանությամբ առկա չորս շինությունների գծով լիցենզավորված մասնագիտական եզրակացություն ստանալու և գնահատում իրականացնելու ծառայության ձեռքբերման համար:
Այս կապակցությամբ նշենք, որ Նախագծով առաջարկվող վերաբաշխումը կհանգեցնի ՀՀ 2026թ. պետական բյուջեով ԲՏԱ նախարարության կողմից իրականացվող ծրագրերի մասով հաստատված հատկացումների (37,351.9 մլն դրամ) ընդհանուր գումարի 2.0 տոկոսի գերազանցմանը:
Ելնելով վերոգրյալից, և հաշվի առնելով, որ Ձեր կողմից  շրջանառվել է «Հայաստանի  Հանրապետության  բարձր տեխնոլոգիական արդյունաբերության նախարարության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ կառավարության որոշման նախագիծ, որով նախատեսվում էր 2% վերաբաշխման սահմանաչափը փոփոխել՝ սահմանելով 10%, Նախագծին հնարավոր կլինի անդրադառնալ միայն վերաբաշխման սահմանաչափը բարձրացնելու մասին ՀՀ կառավարության համապատասխան որոշման ընդունումից հետո:
	Միաժամանակ, բովանդակային առումով, Նախագծի վերաբերյալ առկա են ներքոհիշյալ դիտարկումները.
	1. Ինժեներական բիզնես աքսելերատորի շենքի հարևանությամբ առկա չորս շինությունների չափագրման և գնահատման մասով 1043-11022 միջոցառման համար հատկացվող 2.7 մլն դրամի շրջանակում առաջարկվում է ծառայությունը ձեռքբերել մեկ անձից գնման ընթացակարգով «Ձեռնարկությունների ինկուբատոր» հիմնադրամից, որպես ծրագրի իրականացման գլխավոր օպերատոր:  
Սակայն Նախագծի կից բացակայում է ԲՏԱՆ և Հիմնադրամի միջև կնքված պայմանագիրը, հետևաբար ակնհայտ չէ, թե արդյոք պետությունն ունի հանձնառություն այդ ծախսերն իրականացնելու և ինչու ծախսերը չեն իրականացվում օպերատորի՝ Հիմնադրամի կողմից: 
Միաժամանակ, առաջարկում ենք նախագծի հիմնավորումներում հստակեցնել նաև, թե հետագայում վերը նշված՝ աքսելերատորի շենքի հարևանությամբ առկա շինությունների մասով ինչ ծախսեր կարող են առաջանալ և դրանք ինչ միջոցների հաշվին է իրականացվելու, քանի որ հիմնավորման համաձայն չափագրման և գնահատման աշխատանքներն իրականացվում է Ինժեներական բիզնես աքսելերատորի շենքի տարածքից նշված շինությունների հետագա ճակատագիրը որոշելու նպատակով։ 
Հաշվի առնելով վերոգրյալը, առաջարկում ենք Նախագծի հետ կապված հարցերը (մասնավորապես ծառայությունը մեկ անձից գնման ձևով ձեռքբերելու մասով) քննարկելու նպատակով ՀՀ բարձր տեխնոլոգիական արդյունաբերության նախարարության ներկայացուցիչների հետ ս/թ հունիսի 18-ին ժամը 11:00-ին հեռավար եղանակով կազմակերպել աշխատանքային քննարկում:
Ստորև ներկայացնում ենք քննարկմանը միանալու հղումը.
https://us06web.zoom.us/j/85642570154?pwd=XSwi56nmEJAfpa1Oda7TMMk1W6ggp9.1
2. Նախագծում առկա խմբագրական թերությունների վերաբերյալ առաջարկում ենք.
ա/ Նախագծի 5-րդ և 6-րդ հավելվածներում 1043 ծրագրի 21001 միջոցառման արդյունքային ցուցանիշները սահմանել նաև կիսամյակային կտրվածքով՝ հաշվի առնելով, որ գումարի մի մասը հատկացվելու է առաջին կիսամյակում,
բ/ Նախագծի 7-րդ հավելվածում «1043-11004» դասիչը փոխարինել «1043-11023» դասիչով, իսկ «Տեխնոլոգիական կարողությունների և հմտությունների զարգացում» անվանումը՝ «Ինժեներական բիզնես աքսելերատորի շենքի և ընդհանուր ենթակառուցվածքների համակարգման, պահպանման և սպասարկման աշխատանքների իրականացում» անվանմամբ (համապատասխանեցնելով նախագծի մյուս հավելվածներին):
	























Ընդունվել է ի գիտություն։
Ելնելով հարցի հրատապությունից նախագիծը ներկայացվել է ՀՀ վարչապետի աշխատակազմ, «Հայաստանի  Հանրապետության  բարձր տեխնոլոգիական արդյունաբերության նախարարության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ կառավարության որոշման նախագծի հետ զուգահեռ։ 









Չի ընդունվել։
Նշված հիմնադրամի հետ նախորդ տարիներին՝ մասնավորապես 2025 թվականին որպես ծրագրի օպերատոր հատկացվել են միջոցներ, որոնք նույնպես տրամադրվել են մեկ անձից գնման ձևով։








Ընդունվել է։
ՀՀ ֆինանսների նախարարության հետ քննարկման արդյունքում նախագծի հիմնավորման մեջ տրվել է գնման ձևի հիմնավորում։


Ընդունվել է։
Կատարվել է համապատասխան փոփոխություն։



Ընդունվել է։
Կատարվել է համապատասխան փոփոխություն։





